
 
 

 
 

14. februar 2008 
 
 
Inatsisartut ingerlatsinermut inatsisaanni  § 36, imm. 1 malillugu matumuuna imaattumik Naa-
lakkersuisunut apeqquteqaateqarpunga. 
 
Naalakkersuisunut apeqquteqaat nuukkusulersinnaanermut kajumissaasiisarneq pillugu  
(Inatsisartunut ilaasortaq Lene Knüppel, Demokraatit) 
 
Pissutigineqartoq: 
Juni 2007-imi Naalakkersuisuniit akissuterpaalunnik pissarsivunga nuukkusulersinnaanermut ka-
jumissaasiisarnermut tunngasunik, taakkulu Aningaasanut Inatsimmi kontomi pingaarnermi  
62.04.08-mi aningaasaliiffigineqarsimapput. 
 
Akissuteqaatini ilaatigut erserpoq, Naalakkersuisut naatsorsuutigigaat nalunaarut piareersimas-
sallugu juulip naanerani  2007. Tassunga atatillugu Naalakkersuisut pilersaarput isumaginiarlugu 
qinnuteqaateqarnermut immersuiffissamik sananiarlutik naqitanngorlugu qarasaasiakkullu ator-
neqarsinnaasunngorlugu kiisalu Naalakkersuisut siunnerfeqartumik paasititsiniaaniartut suliffe-
qarfiit sulisoqarniarnerlu eqqarsaatigalugit.  
 
Aningaasanut Inatsisip 2008-mut suliarineqarnerani  Aningaasaqarnermut Ataatsimiititaq Naa-
lakkersuisunut arlalinnik nuukkusulersinnaanermut tunngasunik apeqquteqaateqarpoq. Akissuti-
nilu ilaatigut imaattunik ersertoqarpoq: 
 
”Nuukkusulersinnaanermut kajumissaasiinissamut nalunaarusiassap inaarnissaanut piffissaq 
taama sivisutigisoq atortariaqarsimammat pissutaavoq,tusarniaavigineqartut kissaatigimmassuk 
pisariaqartillugulu nalunaarummi namminermi ilaliussaqartoqarnissaa. Kissaatigisat taaneqar-
tut pisariaqartitallu nalunaarummut ilanngussorneqartussaapput, uteqattaarnissamullu apeqqut 
suliap ingerlanneqarneranut kinguarsaataasimalluni. Taama sivisutigisumik suliarineqarnera-
nut pissutaasoq alla tassaavoq, siunnersuusiaq qaammat juli 2007-miit inatsisitigut teknikkikkut 
misissorneqarsimammat,tamannalu aamma pissuteqarpoq inatsisiliornermi allatseqarfik inutta-
qarniarnermini amigaateqarmat.” 
 
Taakku saniatigut Naalakkersuisut Aningaasaqarnermut Ataatsimiititamut allagaqarput, pitsaa-
nerpaassasoq nalunaarutissap suliarinera 2007 naatinnagu inaarneqarsimassappat, tassami nuuk-
kusulersinnaanermut kajumissaarinerup paasisitsissutiginiarnissaa decemberi 2007 naatinnagu 
naammassereersimaniassammat.  
 
Maannakkut februaari 2008 tikipparput, isumaqarpungalu pissutissaqarlunga qulaani taaneqartut 
tunulequtaralugit imaattumik Naalakkersuisunut apeqquteqartariaqarlunga: 
 
1. Nalunaarut pineqartoq naammassiva? 

a. Taamaassimappat; Qanga naammassineqarpa qanorlu Naalakkersuisuniit Inatsisartut, 
kommuunit innuttaasullu ilisimatinneqarpat? 

b. Taamaassimanngippat; Suut pissutaappat nalunaarut suli naammassineqarsiman-
ngimmat? Qaqugumut Naalakkersuisut naatsorsuutigaat naammassisimassasoq?  Ta-

manna paasisitsiniaanerup ingerlanneqarnissaanut qanoq kinguneqartussaava, tassami 
2007 naatinnagu nalunaarut naammassineqarsimanngimmat? 

 
2. Naalakkersuisut paasissutissiisinnaanerput qaqugu Naalakkersuisut paasisitsiniaaneq aallar-

tissamaarneritsik Naalakkersuisullu sukumiisumik, qanoq aqqutillu suut atorlugit Naalakker-
suisut iliuuseqarniarnersut paasisitsiniaanerup ingerlannissaanut? 

 
3. Aningaasaliissutit kontomi pingaarnermi 62.04.08-mi ulloq manna tikillugu qanoq annertuti-

gisut atorneqareersimappat?. 
 
4. Ilaqutariit qanoq amerlatigisut nooreerpat, imaluunniit nuunnissartik piareersarpaat, kontomit 

pingaarnermiit tapiiffigineqarlutik? 
 
5. Naalakkersuisut 2007-imut anguniarpaat ilaqutariit 50 nuussasut. Anguniagaq taanna angu-

neqarpa? 
 
 
Inussiarnersumik qinnutigissavara ullut suliffiusut qulit qaangiutsinnagit akissuteqarfigineqaq-
qullunga.   

